
5Lah 1462Fanatanjahantena - Samihafawww.gvalosoa.com Alakamisy 17 aogositra 2023

A
njaran’i Toliara in-
dray izao amin’ny
zoma 18 aogositra

2023 ho avy izao, no han-
dray ny fandalovan’ny
Afon’ny Lalaon’ny Nosy
any amin’izy ireo, taoria-
nan’ny nandraisan’Antsi-
ranana azy tamin’ny sa-
botsy lasa teo sy Maha-
janga tamin’ny alahady
13 aogositra 2023. Efa ao
anatin’ny fanomanana
tanteraka an’izany ny va-
hoaka ao amin’ity tanàna
ity ankehitriny, ka efa tsin-
drian-daona be ihany ny
rehetra. Mariha fa i Fiana-
rantsoa indray no han-
dray an’ity Afon’ny Lalaon’
ny Nosy ity amin’ny sa-
botsy 19 aogositra ho avy
izao ary i Toamasina

Afon’ny Lalaon’ny Nosy tany Mahajanga.

Ny mpitantanana ny klioba Cospn Basketball sy FMBB.

AfON’NY LALAON’NY NOSY

Anjaran’i Toliara ny zoma izao

Be noho ny Malagasy ny
Maorisiana sy Renioney

handray anjara amin’ny
lalaon’ny Nosy hatao eto

amintsika. Fantatra an-
kehitriny fa be noho ny

athleta Malagasy ireo
athleta Maorisiana sy Re-
nioney handray anjara
amin’ny Lalaon’ny Nosy
andiany faha-11 hotonto-
saina eto amintsika ha-
nomboka amin’ny zoma
25 aogositra 2023 ho avy
izao, fa raha manodidina
ny 450 isan’ny athleta
Malagasy hiatrika an’iza-
ny dia hahatratra 458 ny
isan’ireo athleta Maori-
siana ary hahatratra 452
isa kosa ny an’ny Renio-
ney. Marihana fa miisa 19
ny taranja hifaninanana
amin’ity JIOI 2023 ity
amin’ny ankapobeny, ka
efa maro ireo delegasiona
tonga eto Antananarivo
ankehitriny.

Rainilita

Delegasiona hiatrika ny Lalaon’ny Nosy 2023

Be noho ny Malagasy ny Maorisiana sy Renioney

Hanomanana fatratra ny
fifaninanana basikety «
Tournoi international Pa-
nafricain Road to BAL
(Basketball Africa League)
», izay vinavinaina hatao
amin’ny 01 ka hatramin’ny
08 oktobra 2023 amin’ny
maha-tompondakan’i Ma-

dagasikara 2023 sokajy
N1A azy, ny ekipan’ny
Cospn Basketball, hoy ny
tompon’andraikitra ao
aminy izay nanao valan-
dresaka hoan'ny mpanao
Gazety tetsy amin'ny Mi-
nisteran'ny Filaminam-ba-
hoaka Anosy tamin’ny

fiandohan’ity herinandro
ity, ka notronin’ny FMBB.
Fantatra fa hikarakara fi-
tadiavam-bola hoenti-ma-
nana an’izany fanomanan-
tenan’ny Cospn izany
ireto mpitantana ao aminy
ireto, ka hisy hetsika fiva-
rotana «tee-shirt », « cas-

quettes » , « jogging COS-
PN » ary koa fikarakarana
«Soirée de levée de fond
» ho tanterahina amin’ny
23 septambra 2023 ho
avy izao eny amin’ny “Es-
pace ANDY Bypass”. Tamin’
io fotoana io ihany koa no
niantsoan-dry zareo tom-
pon’andraikitra ireto ihany
an’ireo mpanohana sy
mpitia baskety, mba hiara-
dalana amin'ny COSPN,
amin'ny maha Klioba so-
lontenan' i Madagasikara
azy hiatrika an’io " ROAD
TO BAL" io. Nambara
tetsy Anosy ihany koa fa
mandeha ankehitriny ny
fifampiresahana ataon’ny
FMBB amin’ny tompon’
andraikitra afrikana ny ha-
natanterahana an’io din-
gana voalohany io eto
Madagasikara.

Rainilita

Mpitantana ny Cospn Basketball 

Hanomanana fatratra ny “Road to BAL”

"Ny ozon'i Jehovah dia ao an-tranon'ny ratsy fanahy; fa ny fonenan'ny marina dia 
tahìny kosa."

Ohabolana 3:33

Ny TeNy FiaiNaNa

NY VALOSOA sy Mahaliana

Ny tanànan’Ambinanidilana
distrikan’i Mahanoro 

faritra Atsinanana

Saka fo  Ny Va loso a  

Fromage de tête : lohan-kisoa indray, no Sakafo eto

amin’ny gazetinao androany. Tsara raha hasiana la-

sary karaoty miaraka aminy. Dia mazotoa homana

tompoko.

amin’ny alahady 20 aogo-
sitra 2023 mialohan’ny

hahatongavany eto Anta-
nanarivo amin’ny alarobia

23 aogositra ho avy izao.
Rainilita

Ny tanànan’Ambinanidilana distrikan’i Mahanoro faritra
Atsinanana indray, no Mahaliana eto amin’ny gazeti-
nao androany, tao aorian’ny fampahafantarana ireo ta-
nàna 17 renivohitry ny kaominina 17 any amin’ny
distrikan’i Brickaville. Ireo tanàna amin’ny kaominina
miisa 11 any amin’ny distrikan’i Mahanoro indray, no
ampahafantarina anao manomboka androany. Ny ta-
nànan’Ambinanidilana distrikan’i Mahanoro faritra At-
sinanana dia renivohitry ny kaominina Ambinanidilana.
Vokatra any ny lavanila, ny jirofo, ny dipoavatra, ny ka-
nelina, ny vary, ny voankazo toy ny letchi, ampalibe, ny
manga, ny soanambo. Misy mpanjono ihany koa ny
mponina any an-toerana.

Mpanao afera mianakavy no ao anaty fitondrana.
Efa hifarana ny dia , mitohy anefa ny hadalana.
Tena re nanakoako ireo aferam-bolamena,
Saingy hatreto tsisy tohiny ka dia mampanongo tena !

Tamin’ny herinandro izao dia heno indray fa hoe voatana
Ny olobe anankiray izay ao anaty fitondrana.
Toa fanaovan-drisoriso , kolikoly indray no nisy,
Ireny anefa tena sehatra tsy andeferan’ny anglisy !

Ny tsy fantany dia hoe hatretsy Ivato ihany anie
No hahafahany manao ireo hagegena marobe,
Fa ny any Eoropa sy Amerika , tsy voavidiny intsony,
Sady tsy azony baikoina mba hanao ny sitrapony !

…Asa indray izay mbola ho tohiny f’efa ho tapitra ny lera.
Hikombona amin’izay ny vava sa dia mbola hihoerahoera ?
Raha ny fofona miely,  tena maimbo sy masiso
Saingy toa tsy mety tapitra ny fanaovan-drisoriso !

Mpanao afera mianakavy no ao anaty fitondrana.
Tena hainy  ny mandeha ery ambonin’ny lalàna.
Saingy kosa misy fetra izany fomba ratsy izany,
Fa tsy ho ela dia hifarana ny hagegeny sy hadalany !

DADAN’i ZINA (14-08-23)

